
TUMBIYONO TUNA TUBANE NA AZUBA

Itekrde ge, “TUMBIYONO TUNA TUBANE NA AZUBA” i she
tutogu ta shiwala shi ubaiburu swoswoswo shina imbisegeni shiba
momo Lononu. N titane rishe maa itekrde ne jeme uwe ndumua ma
Agwatana te huri hwee i she ubaiburu gom.

Ndumua ma Agwatana Bane na azuba maa she timbiyono tu 'wutu na
shihansa shi na imune keni iwuye tiririri ya guma. Akana butu jeshereje
ahansa, bee beni nu uwewu, baa suyane Agwangwama Jisus Kraist ma
zhaje zokwu na ahansa ubwa, baa titane Agwangwama Jisus Kraist
rishe na ahansa ubwa hwee ma be she bibicinji, Agwangwama zhe momo
mbisono bu cakwu nazhe bi zhe zwono unyasa keni ame olom ubwa na
ahansa butitane be rishe ata. lje Njiteni nu uywa 1937, taa na aka ata ibe
ngaa name ni ikpengwe ge tutwa na Agwangwama. Ma bu tabwa ma
meme peni bu ma sha bibicinji keni Agwangwama bu huwai go, ti yashe
ebu te meme peni shi bu yebe. Gamba ga—Watson Goodman

Text reprinted from the New Testament in Bassa Kwomo, 1972 Edition, by permis-
sion of the United Bible Societies Africa Regional Centre, Nairobi, Kenya.



TULUBO TA AGWATANA 1

Ama Agwatana shepi tulubo tu
ubwa uwe tu, be shikicinji tuy ca-
aku, maa akana ati ta she atwa u-
wewu, Kraist "wi uwe tu. —Rom 5:8

Nazhe aka Isene Tikashika ci ge
Jisus mepi maa auwa ubwa ci na
be zhe ganga nyizo maa gulonono
no ofo Bishi, tu be lubi atwa ubwa
na name ni nyizo, bu lubi a uwaa
ciuce. —Jon 13:1

Iza butu na yaje tulubo uhuri
tulubo ti ga, maa butu bo shilo
urain ubwa uwe eyejilo ubwa.

—Jon 15:13

Keni tu na tu bane no olugwo
Jisus Kraist na she useida ticara,
ubwa she tumata ti hin ta atwa na
'wi, ubwa she uhiu shiguma shi

nyizo. Butu ga na tu lubi, na tu
tufurinji ne mehieny mu ubwa uwe
maa ti genji uwewu tu.

—Ndumua Tikapishinga 1:5

Uwenepo Agwatana lubi nyizo
duwa, be peni Yeu ubwa mokondo
na be meci, maa butu be elele na
titane bu rishe bi zha she nda ufu,
ama bu yaje urain nyizonom.

—Jon 3:16

Butu na lubi shi bu mepi shi
Agwatana, uwenepo Agwatana
she tulubo. Ni inege tulubo ta
Agwatana ti meme mbiseni caaku
na ame tu, ma Agwatana tumuaneg
Yeu ibwe mokondo na be meci
utumua ni nyizo, uwe maa ta yaga
urain na dure bu. —1Jon 4:8,9



2 TISHA TA AGWATANA TI JISUS

I zasa ashamanje maa iyi uru-
hwaje tusueci eshe tupatana A-
gwatana she iyi uruhwaje tusueci
uwutu; ibe she maa Agwatana me-
me mbiseni caaku nu usunda-tu-
waba, ndumua zheme bu na mpia-
la, enjelu kwube bu, atwa enenji
bu na ashashe edenji, a titane bu
rishe ni nyizo, e leshiji bu na azu-
ba nu ujerima. —1 Timoti 3:16

Nu umozhigo Uwe ete namba,
Uwe ete nam na Agwatana, Uwe
ete she Agwatana. Uwe ete jeshe-
reje usunda-tuwaba; ibe bo to udu-
lo na ashashe tu; tu kwube ujeri-
ma ubwa, ujerima ganana tu na
Yeu mokondo na nam no olugwo

Bishi ubwa name; na shini no tu-
lubo-tibiye keni gezkiya.
—Jon 1:1 keni 14

Gamba ne Bishi ike ati she.
—Jon 10:30

Ge Jisus hieny bu, N name ilegeji
ne hi, bi tee me mepi shi waa hn,
Filip? Butu na n kwubwa, bu kwu-
bwa Bishi. Gananaa ebi eri hien
ye¢, Ti mbiseni Bishii? Bu titane
she suu rishe maa gamba n name
na ame Bishi, Bishi du nam na
ame mi? Ndumua na mo hi mbiso,
she ni ikepyi mi nga ma duma
murn, ama Bishi na nam na ame mi
ubwa ba nda ugondu ubwa.

—Jon 14:9, 10



GE JISUS, YEU YA AGWATANA 3

Ubwa na Bishi shiri sou, na ba
tumuane ni nyizo, ahiba hi hieny bu
suu, Bo gbozhigo, iyinepo n hien
maa gamba n she Yeu ya Agwata-
na? Yashe nga nje she ugondu Bi-
shi mi, ta ma titana ma rishe.

—Jon 10:36, 37

Butu be elele na ba la tiseida
maa ge Jisus she Yeu ya Agwa-
tana, asha Agwatana nam na ame
ubwa, ba nam kaa na ame Agwa-
tana. —1Jon 4:15

Buenjelu jishije, be hien bu,
Mpiala m Tijilo zha zhaji pu bu,
ukpahi Agwatana na huri kpaa
zha ma bu wurugono gana uzhi-
zhi. Ibepo du yeu tijilo na ebi zhe

ba mata € zhe hieny bu Yeu ya Ag-
watana. —Luku 1:35

Tu ba duma uwe ge, udomu u-
cenje kezhe u wubi ay, ibe ruhu ru
bane nu udomu, re hiey, Yeu mi
tulubo na, na ame ubwa ame mi le-
mi tebiye; shilaga bu ma.

—Matiu 17:5

Be jishije, be hien, Iyeri, ubwa
she gaaba, maa ma titana bu ri-
she? Ibe ge Jisus hien bu, Bu kwu-
bwa bu, ubwa ata kaa she butu na
ba dumanga ndumua na bu.

—Jon 9:36, 37

Uwenepo na ame ubwa tishidi-
ngo ta Agwatana hwee tu name
gana tuwaba. —Kolosia 2:9



4 GE JISUS TIMBISHI BUTU NA BASHE

Be hieny a, Ahiba hi bane ni nyi-
zo; nga bane na azuba. Hi she a-
twa nyizo ga; n she she butu bu
nyizo. Ge Jisus hiey an, Gezkiya,
gezkiya omo hi mbiso, nazhe ge
Abraham nam gamba n nam.

—Jon 8:23 keni 58

Biyikwo ata hiey bu, M mepi
maa Mesaya be ci, na ¢ hiey Kra-
ist. Akana butu ata zhaje, bi zhe
mo tu mbiso iyi kpaa. Ge Jisus
hieny bu, Gamba ga ma nje uwe na
bu, gamba ga nana. —Jon 4:25, 26

Ge Jisus hieny any, Gamba n she
ibredi urain; butu na be zhe pi mi
imune zha she guma bu kukun,
butu na n titane rishe iwuye zha
she guma bu kukun. —Jon 6:35

Ge Jisus hien an sasana, Ge-
zkiya, gezkiya, omo hi mbiso, ga-
mba n she odubo agudu. —Jon 10:7

Ge Jisus hien bu, Gamba n she
tihie keni urain. Butu na n titane
rishe, kwo kaa be wi, bi zhe nama.

—Jon 11:25

Hi me hien, Bimbisegeni keni
Agwangwama, hi teni kaa cen,
uwenepo ganata nga she.

—Jon 13:13

Ge Jisus hieny bu, Gamba n she
uhwanna ata, tu gezkiya ata, tu
urain ata. Zasa butu eri zhaji pi
Bishi mi yashe be zhe shi pi mi.

—Jon 14:6



MESEYI ARUHWAJE ANA GE JISUS NDANJE 5

Be peni atwa ufugwo ata unu
ma a gigaga na ambe; akana be
shepi ibredi ite keni ijene iyebi, be
shepi eshe na azuba, ba tabwa Ag-
watana ma pana iy uwebiye ubwa;
ibe akana be hwuzerenji ibredi, be
peni in eseshi-iyi, eseshi-iyi shepi
in) e peni atwa ufugwo ata. Kpaa
aba a yg, e shigeji. E suje onwuzu
ibredi ne vwe, e shidinji shirigada
umpua-na-shi-ba-shi-iyebi. Atwa
na ye name gana etwenyi igbe iye-
bi na akpaku ata, zawa eyikwo ke-
ni miawu. —Matiu 14:19-21

Ga Saimon jishije, be hien bu,
Aguma Uhwada, te nje ubauta nu
ujita ga kpaa, ama te yeme she iyi

elele, ama uwene ya she ndumua
bu n zhe ma zucingo nguno. Aka-
na ta a nje inege a yeme ijene ufu-
gwo uwutu, ibe nguno ma aba ma
duatagu. —Luku 5:5, 6

Sholubo shi iyebi, ta a jeje nu u-
zalu uhwanna, a huje maa ge Jisus
zhe tikashika, a wugane, ¢ hien,
Iyeri, Yeu Devidi, hioko nyemeye-
me tu. Ge Jisus ... Be hiep, Imbe
ahia jala maa ma hi ndanaa? € hi-
en bu, Iyeri, lono maa eshe tu wu-
shigwo. Ge Jisus nje nwanyi, ibe
be timengeni eshe aba. Nazhe e le-
shigeneni uhioko-uhwanna aba, a
'wa bu. —Matiu 20:30 keni 32-34



6 GE JISUS KRAIST SHE BENJE
KENI AGWANGWAMA

Uwenepo na ame ubwa a kare iyi
kpaa, ti ine ya azuba, ti ine nyizo,
ti iyi ne eshe ya kwuba, ti iyi ne
eshe eri shi kwuba, kwo ndutwe,
kwo tugwama, kwo egwominetu,
kwo uhwada; a kare iyi kpaa nu
ukpahi ubwa keni uwe ubwa.

—Kolosia 1:16

Ubwa nje iyi elele kpaa; izasa iyi
elele na a nduwa na a nje uzawa
ubwa. —Jon 1:3

Maa ireetu kpaa she ya la tisei-
da maa ge Jisus Kraist she Agwa-
ngwama, uwe ujerima Agwatana
na she Bishi. —Filipai 2:11

Agwatana . .. nu ujita ga mewe
be jeme uwe no tu na ame Yeu, na

be shiri ma sha beye-bo-ogu bi iyi
kpaa, nu ubwa sasana ba nje asa-
ra. —Ehibru 1:1a, 2
Ibepo ga atwa uhwe Israel hwee
mepi tebiye maa Agwatana shepi
Jisus ga na hi tegeni ire nu
u'wu’wu-batane, ba nduwa bu A-
gwangwama keni Kraist.
—Ugondu Atumua 2:36
Uwe inege Kraist 'wi, ba yaje
uraiy sasana, uwe maa sha A-
gwangwama atwa na 'wi hwee ta
atwa na yaje urairn. —Rom 14:9
Agwatana she butu ticara, ubwa
shebutu na hi suyane maa hi teni ti-
yebi tisha ti Yeu ibwe, Jisus Kraist
Agwangwama tu. —1Korint1:9



GE JISUS KRAIST SHE BEJEME 7
BU ISHIRIYA BU HWEE

Ama gabu, uwembepo aba du-
ma ishiriya yeu-bine bu? Kwo ga-
bu, uwembepo aba ngbaraka yeu-
bine bu cuen? Uwenepo hwee hwee
tu ti zhe to shikono nu umbe
ogbudu ishiriya na she ogbudu
Agwatana. —Rom 14:10

Ma bu titagana unu tebiye te-
biye ne eshe Agwatana keni Kraist
Jisus, na zha duma ishiriya atwa
na yaje urain ta atwa na 'wi, keni
na tubane tu ubwa keni Cenje-ta-
tugwamatuubwa. —2 Timoti4:1

Akana ti Yeu Butu be ci nu uje-
rima ubwa, keni enjelu kpaa nu
ubwa, nazhe ba zha giga ni idutwe
ujerima ubwa; bi zhe sotulonu

edenji kpaa ne eshe ubwa, bi zhe
bogotogu an, ganana biiyua-ba-
agudu bo bogu agudu ni iyueyue.
—Matiu 25:31, 32
Bishi jeme she ishiriya butu be
elele, ama bu suji ishiriya kpaa, be
peni Yeu. —Jon 5:22
Nu ujita na Agwatana, ni icle
Jisus Kraist, zha duma ishiriya iyi
tusueci ta atwa, ganana ta Ana-
bare Ebiye mi nam. —Rom 2:16
Be ti peni unu maa ta anangana
atwa, maa ta la tiseida kaa maa
butu ga Agwatana bwe ma sha
bujeme-bi-ishiriya atwa na a hu-
ngwa keni atwa na ’wi.
—Ugondu Atumua 10:42



8 TEDURE NA KRAIST KRI TIBICINGO TU NAME

Ge Jisus hieny bu, Gamba n she
uhwanna ata, tu gezkiya ata, tu
urain ata. Zasa butu eri zhaji pi
Bishi mi yashe be zhe shi pi mi.

—Jon 14:6

Ibepo nga hi hien, maa hi zhe hio
'wo nu uwewu hi; uwenepo yashe
ahi n titane she rishe maa gamba
n nam, hi zhe hio 'wo nu uwewu hi.

—Jon 8:24

Gamba n she odubo; yashe butu
be elele teni ne mi bi zhe bo bino,
bi zhe be teni, bi zhe ba bana, bi
zhe ba ta unu-tiyaga gbe.—Jon 10:9

Uwenepo atwa kpaa nje uwewu,
ibe a 'nwanje ujerima Agwatana.
No tulubo-tibiye tu ubwa ba nje

ar atwa tiririri arahan no tibici-
ngo tu na tu name na ame Kraist
Jisus. —Rom 3:23, 24

Ibe akana tu be ci tuwuricinga
tu ubwa, ba she bizhiji bu ubino
nyizonom uwe atwa kpaa na huje
uwe ubwa. —Ehibru 5:9

Uwenepo atwa na gumuongonu
pa Agwatana ni izeci ibwe bi eri
bicingo an du uwaa ci uce kpaa,
ganana tu ba yaje urain tutu maa
walatagu uwe aba.  —Ehibru 7:25

Ubino zasaba na binya butu,
uwenepo izasa inya izeci na nam
tita ta azuba, ne e peni na ashashe
atwa, inene ya she tile maa to bi-
no. —Ugondu Atumua 4:12



TEDURE NA KRAIST KRI TIBICINGO TU NAME 9

Ubwa she bizhiji bu urain hi na
ame Kraist Jisus, na a tu nduwa-
nu tinyita tu na tu bane no olugwo
lo sou tu tu, keni tibicingo tu tu.

—1 Korint 1:30

Na meme peni uwe tu, uwe maa
mo tu gubo mo tu bicingo no olug-
wo iyi we hwee, uwe maa yashinga
atwa shesheshe uwe ikenyi ibwe,
aba she atwa na yaje tizhegedana
nu ugondu ubiye. —Taitos 2:14

Ma hi na nda ugwoje Bishi na
ete nje te teni cery ma ta lashiga
urobwo ogu atwa tijilo na nam nu
uhioko-uhwanna. Be ti bicinji maa
ti genji uhwada tishi, ba te shere

na ame Cenje-ta-tugwa-ma ti Yeu
tulubo ubwa. Na ame ubwa ati
yaje tibicingo, ibe she uwewu uje-
rima tinda. —XKolosia 1:12-14

A zunga azunga ufo, € hien, Ga-
bu bu lane ma shepi itekiride, ma
kepishinji kaa eseida uwene ta a
bu kwung, abu gubi atwa uwe A-
gwatana ne mehieny mu bu, atwa
na bane nu alamu kpaa, ne rejeme
kpaa, na atwamua kpaa keni ede-
nji kpaa.—Ndumua Tikapishinga 5:9

Zha ma tahanu nu tulubo, gana-
na Kraist hi lubi du, be meme peni
uwe tu, ubwa she iyi tishikana ke-
ni iyi urupe pa Agwatana maa uhi-
on mu ulatu. —&Efesus 5:2



10 UTASHE NA MEHIED JISUS MA TUPA

Ibepo, ganana ba ti nje atwa
tiririri ne mehieny mu ubwa, asha
bi zhe mo tu bicingo ni icle isebwe
ete. —Rom 5:9

Uwenepo na ame ubwa ati yaje
tibicingo tu tu tu na tu dure me-
hieny mu ubwa, ibe she aluape uje-
rima tinda, ganana aduciya tulu-
bo-tibiye tu ubwa nam. —Efesus 1:7

Uwenepo inege she mehien mi
mi mu Unu Tutwa, na nga ma 'n-
wa uwe atwa ufugwo, uwe uwewu
ujerima tinda. —Matiu 26:28

Ama yashe ata zha tahanu nu
uhioko-uhwanna, ganana tu ba
nama nu uhioko-uhwanna, asha ta
sha tiyebi atuba atuba, mehieny m

Jisus Yeu ibwe ma yashinga uwe-
wu tu kpaa, ma ti nda shesheshe.
—1Jon 1:7

Mehien mu Kraist, ubwa na
nam zawa iyi titagana, meme she-
pi ba shikane Agwatana, nu Mpia-
la m nyizonom, tubaa? Mi zha she
nda suu ugondu na 'wi ganana tu
undua tishesheshe leni, maa nda
ahansa tu shesheshe, uwe maa ta
ndana Agwatana na she Bumwa
iyi? —Ehibru 9:14

Ama ta vusa na ame Agwatana
na tuvusa tu na tu dure Agwa-
ngwama tu Jisus Kraist; huwai ti
leshiji tutogotogu tu ga tu na tu
dure bu. —Rom 5:11b



UBINO NA KRAIST RISHE TITITANA 11

Uwenepo iyi ne hi bicinji she tu-
lubo-tibiye tu ubwa tu na tu dure
rishe tititana; inege beni shi no o-
lugwo hi; upwany Agwatana ya
sheg; i beni shi no olugwo ugondu,
uwe maa kede butu be elele bu she
ba vusa. —Efesus 2:8,9

Ibepo, ganana a ti nje ririri ne
rishe tititana, ti yaje ame-olom na
Agwatana na dure na Agwangwa-
ma tu Jisus Kraist. —Rom 5:1

€ hieny bu, Imbe ¢ti zhe ta nda
maa ta nda ugondu Agwatana?
Ge Jisus jishije an, be hien, Iyi ne
she ugondu Agwatana na, titana
ma butu na Agwatana tumuane
rishe. —Jon 6:28, 29

Uwenepo na ame Kraist Jisus
eyeje tijaja kwo zawa eyeje tijaja
zasa ukpahi elele, semi rishe titi-
tana na ya nda ugondu na dure tu-
lubo. —Galatia 5:6

€ hien, Titana Agwangwama
Jisus rishe, ibe abi zhe bo bino.
—Ugondu Atumua 16:31b

Uwenepo iyi kpaa na Agwatana
meci ya lasu nyizo; tulasu tu na tu
lasu nyizo na, ibe she rishe titita-
na tu tu. —1Jon 5:4

Ama e nyeci ije uwe maa hi tita-
na rishe maa ge Jisus she Kraist
ata, Yeu ya Agwatana, uwe maa a-
kana ahi titane rishe, hi yaje urainp
ni izeci ibwe. —Jon 20:31



12 INYEMENYEME AGWATANA

Ga uwebiye she una Agwatana
keni Bishi ba Agwangwama tu
Jisus Kraist, na she Bishi bi nye-
meyeme tihioko, na she Agwatana
tinyengatanga kpaa. —2 Korint 1:3

Bi ti bicinji, shi nu ugondu tinda
tulubo tu tukpeke tu ubwa nam,
na tiyashinga ta tumata tu ufo,
keni tunda tu ufo tu na Mpiala m
Tijilo te nje. —Taitos 3:5

Uwenepo Yeu Butu zhaje ma ja-
lakaka, ma bicingo kaa atwa na
yene. | Imbe ehi henshi? Yashe bu-
tu yaje agudu dupu-iyebi, yashe
buko na ashashe aba yeneg, bi zha
she ganga suu agudu dupu-na-bu-
handa-na-be-cinjishi ni nshama, bi

zha zhaga, bi zha jalakaka bu na
ta yene? Ibe yashe bo to bu gbe,
gezkiya omo hi mbiso, ba nda un-
yasa uwe ubwa uhuri aguda dupu-
na-buhanda-na-be-cinjishi na yene
she. Gabata du i she she ukwulana
Bishi hi na nam na azuba maa yeu
ike na ashashe miawu tidice she
ba nda ufu. —Matiu 18:11-14

Ga uwebiye she una Agwatana
na she Bishi ba Agwangwama tu
Jisus Kraist! Ganana to tulubo tu
tukpeke tu ubwa tu uwutu nam,
ba tu nje maa ma tu mata sasana
uwe maa ta yaga ashilatu na yaje
urain, na dure tihie ti Jisus Kraist
tu na be hie no olugwo atwa na
wi. —1 Pita 1:3



GE JISUS TI PENI UNU MA

TA ZHAJE

Nu ujita mewe Isene, na she uji-
ta uwutu, ge Jisus ishije, ba wuga-
ne, be hien, Yashe iwuye gume bu-
tu be elele, ge zhe pi mi maa swa.

—Jon 7:37

Akana ti ge Jisus kwube in, ya
gumane bu, be hieny an, Lono ma
miawu tuwewe zhaji pi mi. Ta la-
kana an ma, uwenepo Cenje-ta-tu-
gwama ta Agwatana te she ntu a-
twa ganaga. —Mark 10:14

Zhaji pi mi, ahiba kpaa na hi lu-
kumi keni ahiba na 'nwene iri, nge
zhe ma hi pana ihinjanu.

—Matiu 11:28

Ta Mpiala keni Biyikwo ata bu
ufo hien, Zhaji! Butu na huje ga

13
PU UBWA

bu ne hien, Zhaji! Ibe butu na iwu-
ye gume, ga zhaji, butu be elele ya
kwulang, ga lashiga meni mu ura-
in araha.
—Ndumua Tikapishinga 22:17
Ibepo ti she eseci-icle uwe
Kraist, gana maa Agwatana ba
nda ilupe na tu dure, ta hi lupa
uwe Kraist, ahiba mama togono-
nu ma na Agwatana.—2 Korint 5:20

Ubwa na ti bicinji, na tu suyane
kaa na tusuyana te tijilo, shi gana-
na tu ugondu tu name, ama gana-
na ta ahagsa ubwa keni tulubo-ti-
biye tu nam, tu na be ti peni na
ame Kraist Jisus nazhe aka
kwuni. —2 Timoti 1:9



14 SHE ATWA KPAAID SHE MIAWU
MA AGWATANA

Ni inege miawu ma Agwatana
momo mbisono caaku; ni inege
miawu mi Ibili du; butu be elele na
nje she iyi tiririri asha bu beni shi
no olugwo Agwatana, butu kaa na
lubi shi yeu-bine ubwa. —1 Jon 3:10

Uwenepo atwa na Mpiala ma
Agwatana ma yagaga, aba she
miawu ma Agwatana. Uwenepo
she mpiala ma tijama na zhe ma hi
pana nyese sasana ehi leshiji, ama
hi leshiji Mpiala na te nje miawu,
na ti leneni maa ta wugana, Abba!
Bishi! —Rom 8:14, 15

Uwe maa hi nama zawa udomu,
zawa nyisug, maa hi she miawu
ma Agwatana, miawu na nam ro-

mbe nu usara otongonu, nu usara
ecinyg; na ashashe atwa ata ahia
ta gana uhioko-uhwanna ni nyizo.
—Filipai 2:15
Uwebepo bane ma na ashashe
aba, meme shiri ma sou, Agwan-
gwama hien, to tumongono ma iyi
na zasa shesheshe, nazhe n ge zhe
ma hi lashiga. Ibe nge zhe ma hi
shana Bishi, ahi zhe hi ma shana
miawu mei keni miawu moo.
—2 Korint 6:17, 18a
Ama ganana ufugwo atwa na le
bu name, bu peni any uhwada maa
a she miawu ma Agwatana, aba
she atwa na a titana izeci ibwe ri-
she. —Jon 1:12



IYI N6 AGWATANA JEME UWE IYI 15
TUSWA N€ IYAJE IKENYI

Ama ugondu usunda-tuwaba
meme mbiseni caaku, ibe she tu-
wele, ukwara, masha mu we, nta-
tanunwa tizhiba, tukupenyi, ti-
imo, ashamanje uwuru, eshe-yi,
isebwe, tumomomungicingo, tubo-
gu, shihagsa shi tukata, isebup-
gwe, swei-swei, tinyama, keni iyi
genege. Uwe ije mo hi vulo, gana-
na ti nge hi vuri la, maa atwa na a
nda iyi genege, zha shi a ya ogu
Cenje-ta-tugwama ta Agwatana.

—Galatia 5:19-21

Ganana ta butu ba zha tahanu
nu nwana, zha ma ti zhe ma taha-
nu shiin ganata; kede tu nama ma
na ame tinyama keni mayaga tu-

swa, she na ame tukungbara keni
eshe-iyi, she na ame ashamanje ke-
ni isebungwe. —Rom 13:13

Uwenepo bi zhe gombo ne eshe
Agwangwama, bi zha she ba swa
meni mu tuwalu ti ivaini kwo iyi-
tuswa na yaji ikenyi, bi zhe shino
kaa na Mpiala m Tijilo i kwuni taa
aka na bine ubwa zha mata bu.

—Luku 1:15

Na nda ma pece uwe ikenyi hi,
shibuonu shihagnsa shi hi shi zhe
sho zhinono no tishigwo tu na tu
huleji, na tuswagana, iyi usumbu
urain ga, uwe maa Ujita ata zha
zhaji pi hi eshigiri, gana uguru.

—Luku 21:34



16 TICARA KWAKWA TU TWASU

... Bimbisegeni bi ibiye, imbe
nge eri ma nda uwe maa ma yaga
urain nyizonom? Ge Jisus hiey bu,
Uwembepo abi n hien butu bi ibiy-
ee? Za butu be elele na she butu bi
ibiye semi butu bu uko, ubwa she
Agwatana. Bu mepi unu tupana;
ta kwuna, ta nda tuwele, to zundo
izunde, ta la tiseida tukata, ta nda
orugusu, pana bishi bu hwatu bi-
ne bu ujerima. Be jishije bu, be
hieny, Bimbisegeni, n nwutangane
ije kpaa taa na akana nga ta she
yeu tisemberi. Ti ge Jisus ngba-
race bu, be lubi bu, be hieny bu, Iyi
ike taa bu nyanane. Zhaga, sanga
iyi ne abi yaje, sugo ukuribi peni
okofo, nazhe zhe, n 'wa. Ama ame

ubwa hashiganu nu uwe ¢te, ba sa-

ne na ame-tuhantu, uwenepo be

she butu na yaje uduciya duwa.
—Mark 10:17b-22

Ama she gana ga ehi seshi
Kraist. Yashe gom ahi huje bu, e
hi mbisegeni iyi na ame ubwa, ga-
nana gezkiya nam na ame Jisus: a-
sha uwe iyi ne ahia nda cala, wu-
shigo ma butu bu ngwushe na she
butu tufwoso ganana ukwedeyi
we tihalakaka nam; ibe ma hi
jeshereje bu ufo na mpiala ma
ahansa hi; wurugono ma butu bu
ufo, ubwa she butu na Agwatana

—Efesus 4:20-24



KEDE E HI HELEKECI 17

Ta mama halakaka; hi eri shi
hia nda Agwatana asada; uwene-
po iyi elele na butu bere, ibe du be
zhe gwubo. —Galatia 6:7

Amiawu tidice, kede butu be
elele ihi izhinje. Butu na ba nda iyi
tiririri be she butu tiririri, ganana
tu ba she butu tiririri. Butu na ba
nda uwewu be she butu bi Ibili,
uwenepo ti Ibili ba nda uwewu taa
nu umozhigo. —1Jon 3:7, 8a

Kwo, hi mepi shi suu maa atwa
na zasa ririri zha she ya iyi ogu
Cenje-ta-tugwama ta Agwatana?
Ta mama halakaka ma; atwa na a
nda tuwele, atwa na a nda ntata-
nunwa, atwa shibara, etwenyi na
o woto ne etwenyi, ozundo, atwa

isebungwe, eswegeni iyi-tuswa na
yaje ikenyi, atwa tutwagaga, atwa
tuhulo—a zha she a ya ogu Cenje-
ta-tugwama ta Agwatana.
—1 Korint 6:9, 10
To lonono ma maa butu be elele
hi helekeci na ndumua mohondo;
uwenepo uwe ije iscbwe Agwatana
zhaji nu uhiuhiu miawu na huje
she unu. —Efesus 5:6
Ama sha ma atwa na a nda ga-
nana tu uwe ete jeme, ta sha ma
atwa na a huga kiri, atwa na ma-
ma halakaka. —Jemes 1:22

Uwenepo yashe butu be elele
henshi uwe ikenyi ibwe ma be she
iyi, akana ba she she iyi, bu mama
halakaka. —Galatia 6:3



18 UWEWU SHAPE TU'WO

Ecilonopo, ganana uwewu teni
ni nyizo ye dure butu bu uko,
tu’wo kaa ti teni te dure uwewu,
gabata tu’'wo tu mburusonu nu
uhiuhiu atwa kpaa, uwenepo atwa
kpaa nje uwewu. —Rom 5:12

Nazhe akana tu ukwedeyi we
yaje ofubo ya mata uwewu; akana
tu uwewu nwane tugborofu ya
mata tu’wo. —Jemes 1:15

Uwenepo ahapsa usunda-tuwa-
ba she tu’wo; ama ahagpsa Mpiala
she urain keni ameolom. Uwenepo
ahansa usunda-tuwaba she iyi imi
ne eshe Agwatana, uwenepo e shi-
ri shi ahansa ata no ogungu tita
tu Undua Agwatana; u eri shi sha
kukup. —Rom 8:6, 7

Ama i teni cen) ma nje unyasa na
tilagu, uwene buhongu ga bu bu
ge ’'wi, ibe ba hianane, bu ga yene,
ngo to bu gbe. —Luku 15:32

Imbe she tuwalu tu na ahi yaje
na aka ata? Inene ahia nda huwai
ezuye ibg, uwenepo ukwunanga ije
she tu’wo. —Rom 6:21

Ama atwa na nda nyese, keni a-
twa na titane she rishe, keni atwa
na a nda ukwara, keni akwune a-
twa, keni anje tuwele, keni ekupe-
nyi, keni anje ntatanunwa, keni e-
jue cibe hwee, urobwo aba nam nu
ukwokwo na yo hwono nu ulua ke-
ni tuwin-tu-nwana; ibe she tu’wo ti
yebi. —Ndumua Tikapishinga 21:8



GE JISUS LASU TU'WO 19

Ama ganana mpiala, na she
Mpiala m Tijilo, nam, e mbiseni
caaku maa bu she Yeu ya Agwa-
tana nu ukpahi, akana be hie ba
bane no olugwo atwa na ’'wi—
Jisus Kraist Agwangwama tu.

—Rom 1:4

Akana tu be hien uwe ge, ba wu-
gane na ruhu ru uwutu, be hien,
Lazaros, bane. Nazhe butu ata na
'wi bang, icle ibwe keni evwevweje
ubwa a nwupi na apashe, upishika
ubwa u peliji ikerenu. Ge Jisus
hieny an, Tufugungo bu ma, uhulo.

—Jon 11:43, 44

Uwebepo Bishi mo lubo, iyinepo
mo shilo urain mu, uwe maa ma
shapa un sasana. Za butu shepi ugn

no olugwo mi, ama gamba mo shi-
lo un ni ikenyi mi. N yaje uhwada
ma mo shilo un, nga yaje kaa u-
hwada maa ma shapanana un. U-
nu tupana ga nge leshiji no olu-
gwo Bishi mi. —Jon 10:17, 18

Nazhe be keni izhe, be timenge-
ni iyi ne a 'nwane ru’wo, nazhe a-
twa na 'nwane iy shikeni. Be hien,
Usemberi m bi hien, Ishije. Butu
na ’wi ishije, ba jeje, be kwuni ndu-
mua tuduma. —Luku 7:14, 15a

Butu na nam; n she butu na ’'wi
la, hioko, n taa yaje urain tutu nyi-
zonom, n taa yaje kaa igede Tu-

’'wo keni ine Haides.
—Ndumua Tikapishinga 1:18



20 UNU TUPANA AGWATANA

Ganana Bishi n lubi, ganata du
nge hi lubi. Nama ma nu tulubo ti
mi. Yashe ahia nwutangana unu
mu tupana, hi zhe hia nama nu tu-
lubo ti mi, ganana nga nwutanga-
ne unu tupana Bishi mi, ibe du
nga name nu tulubo tu ubwa. N hi
mbishi uwe ge uwe maa unyasa
mu nama na ame hi, ejimi maa
unyasa hi wulua. Unu mu tupana
na, maa hi momo lubonu ganana
ti nge hi lubi. —Jon 15:9-12

Bimbisegeni, unanaa she unu
uwutu tupana nu Undua? Be hien
bu, Be she bo lubo Agwangwama,
na she Agwatana bu, na ame bu
kpaa, hwatu ohulu bu kpaa, hwa-

tu ahanpsa bu kpaa. Inege she unu
uwutu tupana, i she una hig. Una
yebi she gana ibe: Be she bo lubo
uyebi bu ganana obu momo lubo.
Undua kpaa keni Egesere a data-
na unu tupana ga iyebi.

—Matiu 22:36-40

Ge Jisus jishije, be hien, . . . shi-
laga ma, Agwangwama na she
Agwatana tu she Agwangwama
oko, be she bo lubo Agwangwama
na she Agwatana bu, na ame bu
kpaa, hwatu ohulu bu kpaa, hwa-
tu ahansa bu kpaa, hwatu ikenpyi
bu kpaa. Una iyebi ibe na, Be she
bo lubo uyebi bu ganana obu mo-
mo lubo. Unu tupana na huri una
ga zasaba. —Mark 12:29-31

I zasa iyi ne ba kare na beni shi
peje ne eshe ubwa, ama iyi kpaa
nam mohondo, i kapishingwa kaa
ne eshe butu na eti zhe ta yima-
ngane. —Ehibru 4:13

Uwenepo iyi elele na e sueci na a
zha she becinje caaku zasaba, iyi
elele na a wurugeni na a zha she a
nda maa e mepi keni ma e mbiseni
in caaku zasaba. —Luku 8:17

Agwatana na nje nyizo, keni iyi
kpaa na nam ni ibe, ubwa na she
Agwangwama azuba hwee tu nyi-
zo, bu name she ne etempulu na o
mo ni iele; sasana, iele atwa ndane
she bu iyi kwo ti ya she ukekeshi
ya nda bu, iyinepo ubwa ni ikenyi
ibwe peni atwa kpaa urain keni

uhungwe keni iyi kpaa. Be shepi
iyi ike ba nje edenji kpaa, maa a
nama ni nyizo hwee, ganana te be
teri aka tishilono uwe aba, keni
uce olugwo na a nam. Uwe maa e
jelekeci Agwatana, kwo nekeshi e
timengeni bu, o to bu gbe, okwo tu
ba dulume she no olugwo butu bu-
tu na ashashe tu. Uwenepo na ame
ubwa atu yaje urain, oto rupgo,
ati nam, ganana atwa oko na asha-
she enyeci azunga hi hiey, Uwene-
po atuba ni ikenyi tu te she ulamu
ubwa. —Ugondu Atumua 17:24-28

Sasana, e nyeci, Agwangwama
mepi maa shihansa shi atwa ti-
nyita shi she shihagpsa shi tigada-
ga. —1 Korint 3:20



22 ULWAPE NYIZONOM UWE ATWA NA
ZASA MASHA MA AGWATANA

Yeu Butu zha tumuana enjelu
ubwa, o zho sutono iyi udukutwa
kpaa na ame Cenje-ta-tugwama tu
ubwa, keni atwa na nwutapgane
she undua, a zha kala an nu ukwo-
kwo ulua; u’wo keni ene-tiya zha
nama apata. —Matiu 13:41, 42

Ama, nu uwe ebe ike ike azuba
keni nyizo na nam huwai a nyita-
nane an ulua, e shiyeni an eshe
uwe ujita na she ujita ishiriya keni
ujita ufu tinda uwe atwa na ma-
sha ma aba ma hashigana ame
Agwatana. —2 Pita 3:7

A zha kwuba ubauta na she ufu
nyizonom tinda, na bane¢ no olu-

gwo Agwangwama, na bane no o-
lugwo ujerima ukpahi ubwa.
—2 Tesalonika 1:9

Yashe uala bu kwo uvwevweje
bu ma bu nda maa twa udukutwa,
jaja un, kala un. I ma bu zhemana
ma teni nu urain nu tukwuturu
kwo tuwogono, uhuri ma e bu keri
nu ulua nyizonom ni iele iyebi kwo
evwevweje eyebi. —Matiu 18:8

€ zhe hulo, e teni nu ubauta nyi-
zonom tupana, ama atwa tiririri

zho tono nu urain nyizonom.
—Matiu 25:46



ISHIRIYA NA YECI 23

Uwene bo tolo ujita na be zhe
duma ishiriya nyizo ne tishiriri;
butu na be teri zhe duma ishiriya
ibe. Uwe iyi ge be peni atwa kpaa
useida akana be hicinje bu no olu-
gwo atwa na 'wi.

—Ugondu Atumua 17:31

Asha Agwangwama mepi gana-
na ma la atwa na masha ma aba
mu kwulane bu no olugwo tuma-
nga, bi mepi kaa ganana maa yita-
na atwa na zasa ririri, uwaa ci uji-
ta ishiriya uwe maa pana ag ubau-
ta. —2 Pita 2:9

Uwenepo i she tile maa e ti mbi-
seni caaku no ogbudu ishiriya, na
she ogbudu Kraist, ganana ati

nam, uwe maa butu butu lashiga
iyi ne ba nje nu tuwaba, ganana ya
nam, kwo ya zheme, kwo ya she iyi
tisashe. —2 Korint 5:10

Ni inege tulubo tu wulua na ame
tu, uwe maa ta yaga eshe huo nu
ujita ishiriya, uwenepo ganana
butu ata nam ni nyizo ga gabata
du ati nam. —1Jon 4:17

Ibe ganana te e shileni atwa
maa e 'wi kpalu uko gba, ama na
aba inege ishiriya namba.

—Ehibru 9:27

Ibepo butu butu na ashashe tu
zhe swegeni Agwatana iyi ne ba
nje. —Rom 14:12



24 TULUBO TI IBIYE TI JISUS KRAIST

Ama upwan tulubo-tibiye tu
nam sososo nu ulayi. Uwenepo
yashe ulayi butu bu uko nje atwa
ufugwo maa e ’'wi, asha tuluboti-
biye ta Agwatana keni upwan na
name no tulubo-tibiye ti gembi te
huleji uwe atwa ufugwo; tulubo-
tibiye ta ata tu bane no olugwo
butu ata bu uko na she ge Jisus
Kraist. —Rom 5:15

Uwebepo, i she she ine ukwulana
butu, kwo ine ugondu na ba nda,
ama ine Agwatana na bo hioko
nyemeyeme butu. —Rom 9:16

Agwatana ba sukakana anje-
unyanga, ama atwa na meme zu-
cinje ba pana ag tulubo-tibiye.

—1 Pita 5:5b

Uwenepo hi mepi tulubo-tibiye
ta Agwangwama tu Jisus Kraist,
maa, okwo tu ba she la uzhegba,
ama uwe hi ba she bukofo, uwe
maa hi she tuba azhegba no tuko-
fo tu ubwa. —2 Korint 8:9

Ga ugwoje she una Agwatana
uwe upwan ubwa na huleji tudu-
mal! —2 Korint 9:15

Ama no olugwo na uwewu keni
gombo, tulubo-tibiye ti keni gom-
bo tebiye tebiye, uwe maa ganana
uwewu ye tugwama no tu’wo, ga-
bata du tulubotibiye te she ta ya
tugwama ne tiririri uwe urain nyi-
zonom. Ije kpaa bane no olugwo
Jisus Kraist Agwangwama tu.

—Rom 5:20b, 21



AHANSA TIJESHEREGA 25

Ibepo Agwatana peni shi abas-
he na aka zawa 1y1 tumapa, ama
huwai ubwa peni atwa kpaa no o-
lugwo olugwo unu maa a jeshereje
ahangsa. —Ugondu Atumua 17:30

Ama yashe ahi jeshereje she shi-
hansa hwee hwee hi hi zhe hia nda
ufu gana aba. —Luku 13:3b

Be hien, Jesherega ma shihanpsa
shi hi, uwenepo Cenje-ta-tugwama
ta Azuba tu gumuonu. —Matiu 3:2

Gabata unyasa tunda zha nama
na azuba uwe butu-bu-uwewu bu
uko na jeshereje ahanpsa, uhuri
uwe atwa tiririri na nam dupu-na-
buhanda-na-ba-cinjishi na ukekes-
hi ahansa tijesherega nje she.

—Luku 15:7b

Jesherega ma shihansa shi hi,
ga a hi nje ubaptism, butu butu na
ashashe hi ni izeci Jisus Kraist
uwe uwewu hi ujerima tinda; ibe hi
zhe hia lashiga upwarn na she Mpi-
ala m Tijilo. Ibepo jesherega ma
ahansa, hi mbiane Agwatana, uwe
maa wafwaga uwewu hi, uwe maa
aka uhungwe tu’'nwa zha bane no
olugwo eshe Agwangwama.

—Ugondu Atumua 2:38b; 3:19

Uwenepo ame-tuhantu ganana
Agwatana jala, a nda ahansa tije-
sherega na ma hi zariga no ofo ubi-
no, tijesherega tu na te she she iyi
ne zha gumana butu, ama ametu-
hantu nyizo a zhaji no tu’wo.

—2 Korint 7:10



26 UWEWU TUGANGANA

Uwenepo yashe ahia nda atwa
aluape aba ujerima, Bishi hi na
nam na azuba zha ma hi nda uje-
rima du. —Matiu 6:14

Ti ge Jisus kwube rishe tititana
ta aba, be hien butu na wogeni
tuwaba, Yeu, a bi nje uwewu bu
ujerima. —Mark 2:5

Mapa ma maa ni izeci butu ga
(ge Jisus) e hi enengeni uwewu
ujerima tinda. Butu ga Agwatana
gemicinji nu uala ubiye ubwa maa
sha Bizhiji keni Bibicinji, uwe maa
pana atwa Israel ahansa tijeshere-
ga keni uwewu ujerima tinda.

—Ugondu Atumua 13:38b; 5:31

Hioko, mo shikono no odubo,
nga ma pa ukpa iyi. Yashe butu be
elele ba huga ruhu ri mi, be
kepishinji odubo, n zhe ma teni pu
ubwa, nazhe nge zhe ma ya iyi nu
ubwa, ubwa du kaa zha ya iyi ne
mi. —Ndumua Tikapishinga 3:20

Maa a zha ananga uwe ahagsa
tijesherega keni uwewu ujerima
tinda ni izeci ibwe na ashashe
edenji kpaa, e kwuni nu Jerusa-
lem. —Luku 24:47

Ge Jisus hieny bu, M bi peni shi
ndumua tuwuma du o. Hulo; i
kwuni na aka ga, ta nda ya uwe-
wu. —Jon 8:11b



TUBOGU NI IYI NYIZO 27

Uwenepo tulubo-tibiye ta A-
gwatana tu bane caaku, tu 'nwane
ubino uwe atwa kpaa, tu mo ti
mbisogono maa ta laka masha na
maa hashigana ame Agwatana ke-
ni ukwedeyi we nyizo ga, uwe maa
ta nama na aka ga huwai na ahar-
sa tuhungbe, atwa na nam ririri,
keni ne eshe tupatana Agwatana.

—Taitos 2:11, 12

Shiyono ma ahanpsa hi ni iyi ne
nam na azuba, she ni iyi ne nam ni
nyizo. —Kolosia 3:2

Ta twa ma ukpengu nu ugondu
tishi na zasa tuwalu, ama vue a
ma uvi tulukpashe. —Efesus 5:11

To lubo ma nyizo ga kwo iyi ne
nam ni nyizo. Yashe butu be elele
bo lubo nyizo ga, asha tulubo te
Bishi tu zasaba na ame ubwa.
Uwenepo iyi kpaa na nam ni nyizo
ga, ukwedeyi we usundatuwaba,
ukwedeyi we eshe, unyangana
urain, she no olugwo Bishi ya ba-
neg, ama u bane ni nyizo.

—1Jon 2:15, 16

Ahiba anje tuwele! Hi mepi shi
suu maa tiyejilo ti nyizo ga she iyi
ime ne eshe Agwatana? Ibepo
butu be elele na ya kwulane ma
sha beyejilo bi nyizo ga, asha bu
mama nje butwa bu ufelu ba
Agwatana. —Jemes 4:4



28 TUMATA TU UFO

Yashe ehi mepi maa bu she butu
tiririri, asha hi mepi maa butu be
elele na ba nda iyi tiririri asha no
olugwo ubwa e meci bu. Ti mepi
maa butu be elele na she butu na
Agwatana meci wuranje she uwe-
wu tinda, ama butu na Agwatana
meci bo shiyono bu eshe, ibe butu
bu we timengeni shi bu.

—1 Jon 2:29; 5:18

Uwebepo yashe butu be elele
nam na ame Kraist, tikare tu ufo
tu na Agwatana kare bu ba shg;
iyi ngwushe koshikwo, hioko ma,
iyi kpaa sheiyi ufo! —2 Korint 5:17

Ge Jisus jishije bu, be hien, Gez-
kiya, gezkiya, omo bu mbiso, ya-

she e meci shi butu tumata tu na
tu bane na azuba, bi eri shi kwuba
Cenje-ta-tugwama ta Agwatana.
—Jon 3:3
Ba hi nje atwa tijilo, ba hi nje a-
twa tiririri, ni izeci Agwangwama
tu Jisus Kraist, keni na ame Mpia-
la ma Agwatana tu.
—1 Korint 6:11b
Bi hi nje ma maa hi mata sasa-
na, she no olugwo buzagwu na bu
fwoshi, ama na bu naana fwoshi
shi, na dure Uwe Agwatana na ya-
je urain keni na nam tutu nyizo-
nom. —1 Pita 1:23
E nwuseni bu, ¢ hien, Gaaba bi
hlen, Shapa akpa bu, zhaga taha-
nu? —Jon 5:12



UWEWU TU'WONO — TIHIE NE JISUS 29

Ahiba du, akana taa hi she la a-
twa na 'wi na aluape keni uwewu
hi. Ibe be ti hicinje nu ubwa, ba ti
jejecenje kaa nu ubwa no ohuolu
azuba na ame Kraist Jisus.

—Efesus 2:1 keni 6

Ubwa ni ikenyi ibwe ’nwane
uwewu tu nu tuwaba tu ubwa nu
u’'wu’wu ata, uwe maa to 'wo pu
uwewu, uwe maa ta yaga urain
uwe tiririri; na tugudaringa tu na
a gudarinje bu a hi nenje.

—1 Pita 2:24

Ibepo yashe € hi hicinje na
Kraist, na jalakaka ma iyi ne nam
na azuba, olugwo na Kraist nam,
ba giga nu uala ubiye Agwatana.
Shiyono ma ahansa hi ni iyi ne

nam na azuba, she ni iyi ne nam ni
nyizo; uwenepo hi 'wi, ibe urain hi
suace na Kraist na ame Agwata-
na. Akana Kraist na she uraiy tu
zha bane caaku, nazhe ahiba du hi
zha hia bane caaku nu ubwa nu
ujerima. —Kolosia 3:1-4

Ibe atwa na she atwa Kraist
Jisus tegeni usunda-tuwaba ire nu
u’'wu’wubatane na shihansa shi
we keni ukwedeyi ibe. Yashe ati
yaje urain na Mpiala, na Mpiala
du she ma ti zhe ma tahanu.

—Galatia 5:24, 25

Gabata na mama rita ma maa hi
'wi ne eshe uwewu, ama maa hi
yaje urain ne eshe Agwatana na
ame Kraist Jisus. —Rom 6:11



30 URAIDN NYIZONOM

Uwenepo butu na ba bila iyi uwe
usunda-tuwaba, butu ata zha
gwubo tufwoso tu na tu bane nu
usunda-tuwaba; ama butu na ba
bila iyi uwe Mpiala, butu ata zha
gwubo urain nyizonom na bane na
Mpiala. —Galatia 6:8

Ganana go Moses shepi uhwa
na azuba nu ushika, gabata du ¢
zhe a shapa Yeu Butu na azuba
tile, ma butu be elele na titane bu
rishe bu yaje urain nyizonom.

—Jon 3:14, 15

Iyi ne she urain nyizonom ga
ata na, maa e bu mepi, Agwatana
tikana mokondo, keni butu na abu
tumuane utumua, ubwa she ge
Jisus Kraist. —Jon 17:3

Butu na ba titana Yeu ete rishe
yaje urain nyizonom; butu na lace
maa huga unu Yeu zha she ba
kwuba urain, ama iscbwe Agwata-
na jeje nu uhiuhiu ubwa. —Jon 3:36

Uwenepo itepwe uwewu she
tu’'wo, ama upway tulubo-tibiye
ta Agwatana she urain nyizonom
na ame Kraist Jisus Agwangwa-
ma tu. —Rom 6:23

Gezkiya, gezkiya, omo hi mbiso,
butu na ba huga uwe mi, ba titane
kaa butu na n tumuane rishe, bu
yaje urain nyizonom, bu zha she
zhe no olugwo ishiriya, ama bu
bane no tu’wo be teni nu urair.

—Jon 5:24

Mpiala ni ikenyi ibwe ba la ti-
seida na mpiala mu tu ma ti she
miawu ma Agwatana. —Rom 8:16

Tiseida ti na, maa Agwatana ti
peni urain nyizonom, urain ga
nam na ame Yeu ibwe. Butu na
yaje Yeu bi yaje urain; butu na
zasa Yeu ya Agwatana bu zasa
urain. Ma hi nyatane inege, ahiba
na hia titana ni izeci Yeu ya A-
gwatana rishe. —1Jon 5:11-13a

Butu na yaje onu mu tupana, na
nwutangane un, butu ata ubwa
mo lubo; butu na mo lubo, Bishi
mi zhe lubo bu, n zhe du mo lubo
bu, ibe n zhe n momo mbisono bu
caaku. —Jon 14:21

Uwene ahi she miawu, Agwata-
na tumuane Mpiala ma Yeu ibwe
na shihansa shi tu, ba wugane, be
hien, Abba! Bishi! —Galatia 4:6

Ni inege eti mepi maa ti nam na
ame ubwa, maa bu nam kaa na
ame tu, uwene be ti peni Mpiala
mu ubwa. —1Jon 4:13

Ni inege ibe eti mepi maa ti mepi
bu, yashe ata nwutangana unu u-
bwa tupana. —1Jon 2:3

Uwenepo m mepi butu na nga ti-
tane rishe, ame mi leni maa bi eri
ngbaraka uwaa ci Ujita ata iyi ne
nge zweneni bu ni iele.

—2 Timoti 1:12b



32 GA KRAIST NA BA NAMA NA AME
UBWA BA PANA UNYANSA

Huwai ma zhaji pu bu, ibe inege
ama duma ni nyizo uwe maa unya-
sa mu wulua na ame aba.

—Jon 17:13

N zhe ma hi kwuba sasana, na-
zhe ame hi zha nda unyasa, ibe u-
nyasa hi za butu eri lashiga no
olugwo hi. —Jon 16:22b

Uwenepo Cenje-ta-tu-gwama ta
Agwatana te she she iyi tiya kwo
iyi tuswa, ama te she iyi tiririri,
keni ame-olom keni unyasa na
ame Mpiala m Tijilo. —Rom 14:17

O n togono ire nu u’wu’wu-ba-
tane na Kraist; she gamba na n
taa yaje urain, ama Kraist ba na-

ma na ame mi. Urain na nga yaje
huwai nu usunda-tuwaba, ne rishe
tititana nga yaje un, ruba re she
ma ruri Yeu ya Agwatana na n
lubi, be meme peni kaa uwe mi.
—Galatia 2:20

N hi mbishi uwe ge uwe maa u-
nyasa mu maa nama na ame hi,
ejimi maa unyasa hi wulua.

—Jon 15:11

Ubwa she butu na ahi ta kwube
she, na ehi lubi; hi ta kwube she bu
huwai, ama hi titane bu rishe, ibe
ganana ta hi titane rishe, hi yaje
unyasa uwutu na hi eri shi hia du-
ma keni unana shini nu ujerima.

—1Pital:8

Hi mepi shi suu maa akana ahi
mama shikana butu be elele gana
ajama maa hi huje unu ubwa, hi
she ajama butu ata na ahi huje
unu ubwa, kwo hi she ajama uwe-
wu ne ya zhaje no tu’'wo, kwo hi
she ajama unu tuhuga na ya zhaje
ne tiririri? —Rom 6:16

Ahiba kaa na hia kwuba ubauta
maa ma hi pana ihinjanu no tu na
aka tikapishinga ta Agwangwa-
ma Jisus tu ba bane na azuba, na
enjelu ukpahi ubwa, na buraatu
bu ulua, maa tupana atwa na mepi
shi Agwatana, keni atwa na huje
she unu Anabare Ebiye Agwan-
gwama tu Jisus tulukpashe. A

zha kwuba ubauta na she ufu nyi-
zonom tinda, na bane no olugwo
Agwangwama, na bane no olugwo
ujerima ukpahi ubwa.

—2 Tesalonika 1:7-9

Uwenepo she atwa na a huga
Undua kiri she atwa tiririri ne e-
she Agwatana, ama atwa na a nda
iyi ne Undua jeme, aba zha sha a-
twa na a zha nda atwa tiririri.

—Rom 2:13

Unyasa she una atwa na a ya-
shinga otogwo aba, uwe maa a ya-
ga uhwada u’wu’wu urain, maa e
teni no shidubo & zhe nu ushepu
ata. —Ndumua Tikapishinga 22:14



34

I SHE TILE MAA BUTU LENI

KRAIST NU UNU UBWA

Maa ireetu kpaa she ya la tisei-
da maa ge Jisus Kraist she Agwan-
gwama, uwe ujerima Agwatana
na she Bishi. —Filipai 2:11

Ibepo butu be elele na ba la ti-
seida uwe mi ne eshe atwa, n zhe
du ma la bu tiseida ne eshe Bishi
mi na nam na azuba. Ama butu be
elele na zha tala ashamanje uwe
mi ne eshe atwa, Gamba du n zha
ma tala ashamanje uwe ubwa ne
eshe Bishi mi na nam na azuba.

—Matiu 10:32, 33

Maa yashe aba la tiseida nu unu
bu maa ge Jisus she Agwangwa-
ma, abu titane kaa rishe na ahan-
sa bu ma Agwatana hicinje bu no

olugwo atwa na ’wi, € zhe mo bu
bicingo. Uwenepo na ahansa ubwa
butu ba titana rishe maa tono ne
tiririri, nu unu ubwa ba la tiseida
maa tono ubino. —Rom 10:9, 10
Ni inege ehi mepi Mpiala ma
Agwatana: mpiala me elele na ma
la tiseida maa ge Jisus Kraist zha-
je nu usunda-tuwaba, asha mu ba-
ne no olugwo Agwatana.
—1Jon 4:2
Uwenepo butu be elele na ba
nda ezuye uwe mi keni uwe uwe
mi, Yeu Butu zha nda ezuye uwe
butu ata akana ti be ci nu ujerima
ubwa, keni nu ujerima Bishi keni
enjelu tijilo. —Luku 9:26

Bana ma no olugwo iyi-tuswa
na yaje ikenyi, zhinje ma. Busuka-
kane hi na she Ibili, be she gana
bizeci na bo ngulo, bo rungo ba
jalakaka butu ma twala. Sukaka-
na bu ma, ti hi shikeni dimi ne ri-
she tititana. —1 Pita 5:8,9a

Nazhe Mpiala yagaje Jisus e
teni nu ushika, uwe maa Ibili na
manga bu. Nazhe ge Jisus hien bu,
Hulo, Satan; uwenepo e nyeci, €
hien, Be she bo kwuzono ba zhiba
Agwangwama na she Agwatana
bu, ibe ubwa kiri abu she ba ndana
iyi. Nazhe Ibili genji bu, enjelu
zhaje, a ndane bu iyi.

—Matiu 4:1 keni 10, 11

I mewe ibe, yaga ma ukpahi na
ame Agwangwama, keni nu ukpa-
hi ikenyi ubwa. Wurugono ma
nwene ujasa Agwatana hwee, uwe
maa hi eri tishikono maa hi lasu
tihalakaka ti Ibili.

—E&fesus 6:10, 11

Uwenepo nwene tu ujasa na ata
jasa ujasa ni ibg, i she she ine usu-
nda-tuwaba, ama i yaje ikenyi na
dure na Agwatana maa e nhwuzhi
tuma ta atai na yaje ikenyi.

—2 Korint 10:4

... Ubwa (she ibili) ne kaa she
bukwune taa nu umozhigo, bi shi-
keni shi nu gezkiya, iyinepo gezki-
ya zasaba na ame ubwa. ...

—Jon 8:44



36 GA SATAN TULASU

Uwe maa kepishinji eshe aba,
uwe maa a jeshereje a bane no olu-
gwo tishi e teni uhioko-uhwanna,
keni tubane tu na a bane, e genji
uhwada Satan ¢ zhe pi Agwatana,
uwe maa e leshiji uwewu aba ujeri-
ma tinda keni ogu na ashashe a-
twa na a nje atwa tijilo ne rishe
tititana na a N titana rishe.

—Ugondu Atumua 26:18

Gaaba zha maa tu ashiciga no
tulubo ti Kraist? Ubauta suu, kwo
ungwu tuhuga, kwo tishika, kwo
imune tiya, kwo mohondo, kwo
abara ne ebe, kwo utokwobi?
Awo! ni ije kpaa, nu ukpahi butu
na ti lubi, ti huri atwa na lasu.

—Rom 8:35 keni 37

Ibepo, ganana tu miawu ma ata
she usunda-tuwaba keni mehien,
ubwa ni ikenyi ibwe du gobwonu
ba she ya usunda-tuwaba keni me-
hien, ganana ba she butu na twa
ukpengu na aba, uwe maa no
tu’wo ba nda butu na yaje ukpahi
tu’wo ufu, ubwa she Ibili.

—Ehibru 2:14

Ibepo meme shiri maa no ogun-
gu tita ta Agwatana. Sukakana
ma Ibili, nazhe be zhe mo hi gozhi-
gono. Donguonu ma Agwatana,
nazhe be zhe mo hi donguonu.

—Jemes 4:7, 8a

Huwai ishiriya nyizo ga namg;
huwai ¢ zhe bacinga uhiu nyizo ga
nu ukpogu. —Jon 12:31



TULUBO — TE€ SHE BUMENJI 37
BE BISESHI BI IYI

Ama tuwalu ti Mpiala ti she
tulubo, unyasa, ameolom, iscbu
tiyima, uwe tumapa, uwebiye,
rishe tititana, tusayi, tumama-
yima. —Galatia 5:22, 23a

Be hieny bu sasana aka re yebi,
Saimon, yeu Jon, bu mo lubo du-
wa suu? Be hien bu, Ih, Agwan-
gwama, gabu bu mepi maa mo bu
lubo. B¢ hien) bu, Ngbaraka agudu
mi. —Jon 21:16

Yashe ehi n lubi hi zhe hia nwu-
tangana unu mu tupana.

—Jon 14:15

Yashe butu be elele hieny, Mo

lubo Agwatana, ama bo imo yeu-

bine ubwa, be she bujue-bu-uza-
gwu; uwenepo butu na lubi shi
yeu-bine ubwa na ba kwube, bi eri
shi lubo Agwatana na ba kwube
she. —1Jon 4:20

Yashe ama duma ndumua ni
ireetu atwa keni ireetu enjelu, ama
nga zasa tulubo, n she gana she-
mbere na ruhu ri ibe re she kinp,
kin, kin, kwo gana ogogo na ruhu
ri ibe re she gon, gon, gon.

—1 Korint 13:1

Ti mepi maa ti keshici no olu-
gwo tu’wo eti teni nu urain, uwene
oto lubo miawu-m-bine. Butu na
lubi shi ba nama na ame tu’wo.

—1Jon 3:14



38 TIHIE TI JISUS KRAIST

Akana tu be hie nu uvupgwa
dididi nu ujita hin nu umozhigo
ujita cenje, be meme mbiseni Me-
ri, biyikwo bu Magdala, hin, na be
becinji mbili icenje na ame ubwa.

—Mark 16:9

E shepi bu e wuteji tu’'wo uwe
tuwuma tu tu, ibe kaa be hicinje
bu uwe maa ma tu nda atwa tiriri-
ri. —Rom 4:25

Atuba te she eseida uwe iyi kpaa
na ba nje hwee na cenje te Eju keni
nu Jerusalem; ubwa du a kwune, e
tegeni bu ire nu u’wu’'wu. Butu ga
Agwatana hicinje nu ujita tatu, be
peni bu ma e mbiseni bu caaku,
she ne eshe atwa hwee, ama ne

eshe eseida na Agwatana teri
cebe, atuba te she eseida ata, atu-
ba na te ye ti swe nu ubwa na aba
na be ishije no olugwo atwa na ’wi.

—Ugondu Atumua 10:39-41

Na aba ujita tundatu sasana
eseshi-iyi ubwa nam nu uhwe, ga
Tomas kaa du name na aba. Ge
Jisus zhaje akana te e kepi odubo,
be shikeni na ashashe, be hien, Ga
ame-olom nama ne hi. Nazhe be
hien Tomas, Zhe na buvwa bu epe,
hioko iele mi; zhe nu uala bu, shi-
yono un) na buabu mi; ta sha butu
na titane she rishe, ama butu na
titane rishe. Ga Tomas jishije, be
hien bu, Agwangwama mi, Agwa-
tana mi. —Jon 20:26-28



TIHIE, UJERUMA ASHILATU TU 39

Kede uwe ge i hi dama, iyinepo
auwa zhe to ta atwa na name ne
e’uye zha huga ruhu ru ubwa, ibe €
zhe a bang; atwa na nje iyi ibiye
zhe bane, o tono tihie tu urain; ibe
atwa na nje iyi tisashe zhe tono
tihie ti ishiriya. —Jon 5:28, 29

Hi mepi shi suu maa hwee hwee
tu na a nje ubaptism maa ti teni
Kraist, a ti nje ubaptism maa ti
teni tu’wo tu ubwa? Ibepo, e ti ni
nu ubwa na ame ubaptism na a ti
nje maa ti teni tu’'wo, uwe maa
ganana te ¢ hicinje Kraist no olu-
gwo atwa na 'wi nu ujerima Bishi,
atuba du te she ta zha tahanu nu
urain ufo. Uwenepo, yashe otu to-

gu nu ubwa ati she iyi ike ni iyi ne
sube tu’wo tu ubwa, gabata du eti
zhe tu mo togu nu ubwa ni iyi ne
sube tihie tu ubwa sasana.

—Rom 6:3-5

Ama yashe Kraist nam na ame
hi, tuwaba te she iyi ne 'wi ejimi
uwe uwewu, ama mpiala she ura-
in ejimi uwe tiririri. Ama yashe
Mpiala ma butu na hicinje Jisus
no olugwo atwa na 'wi nam na
ame hi, butu na hicinje Kraist
Jisus no olugwo atwa na ’wi zha
pana tuwaba ti hi tu na ti zhe to
'wo urain du, na dure Mpiala mu

ubwa na nam na ame hi.
—Rom 8:10, 11



40 TIJIRIMO UWE AGWANGWAMA

Uwene be hikeni atwa ubwa, be
gubi a, be bicinji a. Maa ma tu pa-
na ma, akana be tu bicinji ni iele
atwa tu felu, ti zhe ta ndana bu iyi
ne eshe ubwa nu ujita tu kpaa.

—Luku 1:68b, 74, 75

Ibepo ganana ta ti yaje unu ti-
shilo ga, atwa tulubo, lono ma tu
na mama nda shesheshe uwe ma ti
genji iyi elele na ya nda usunda-
tuwaba keni mpiala tiri, ibe ni nye-
s¢ Agwatana wuricinga ma tishilo
sou tu tu. —2 Korint 7:1

Ibepo inene vwe, amiawu-bine
mi, ta hi lupa, ta kaa hi kana ike-
nyi na ame Agwangwama Jisus,

maa ganana te hi leshiji no olu-
gwo tu uhwanna ata na i she tile
maa hi na zha tahanu uwe maa hi
na kwulana Agwatana, ganana ta
hia zha tahanu—maa hi na kana
ganata duwa duwa. Uwenepo hi
mepi unu tupana na eti hi peni nu
ukpahi Agwangwama Jisus. Uwe-
nepo ukwulana Agwatana na, maa
ma hi nda atwa tijilo; maa kede hi
timengeni tuwele; maa butu butu
na ashashe hi she ba mapa ganana
maa yima tuwaba tu ubwa na tiji-
lo tinda keni nu ujerima. Uwenepo
Agwatana tu suyane she uwe iyi
tiri, ama na tijilo tinda.

—1 Tesalonika 4:1-4, 7

Uwebepo ge Jisus ni ikenyi ibwe
nje ubauta no tupohondo tu unu
odubo ushepu, uwe maa nda atwa
maa a she atwa tijilo ne mehien
mu ubwa. —Ehibru 13:12

Ganana be ti teri na ame ubwa
nazhe ukoshilo nyizo nam, uwe
maa ta sha atwa tijilo, atwa zawa
udomu, ne eshe ubwa, . . . wurugo-
no ma butu bu ufo, ubwa she butu

jilo ti gezkiya. —Efesus 1:4; 4:24

Yashe eti leni unu uwewu tu, ub-
wa she butu ticara, ubwa she butu
wu tu ujerima, ba yashinga kaa iyi
we tu kpaa, ba ti nda shesheshe.

—1Jon 1:9

Kwo ganana te € zhe hwata ije
ete hwee hwee, atwa gananaa i she
tile maa hi she na tunama tu na ti
she tunama te tijilo keni eshe
tupatana Agwatana. —2 Pita3:11

"Wa ma ame-olom na atwa kpaa,
keni tijilo, uwenepo zawa inege za
butu zha kwuba Agwangwama.

—Ehibru 12:14

Ama, ganana butu na hi suyane
she butu bu tijilo, ahiba ni ikenyi
hi du sha ma atwa tijilo na masha
mi hi hwee, uwenepo e nyeci, ¢ hi-
en, Hi zhe hia sha atwa tijilo, uwe-
nepo n she butu bu tijilo.

—1Pita 1:15, 16



42 ATWA NA SHINI NA MPIALA

Ahiba na hi she atwa we, yashe
ehi mepi ganana i she maa hi peni
miawu mi hi iyi ibiye, asha Bishi
na nam na azuba tubaa? Bi zha
she pana suu atwa na heteni bu
Mpiala m Tijilo? —Luku 11:13

Ibe akana ta a nje adua, olugwo
na a ga nam zhigida, ibe e shini
hwee nu Mpiala m Tijilo, a jeme
uwe Agwatana ne eshe huo.

—Ugondu Atumua 4:31

Ama ti be shini na Mpiala m Ti-
jilo, be shepi eshe na azuba, ba
ngbarace zhii, ba kwube ujerima
Agwatana, keni Jisus tu be shike-
ni nu uala ubiye Agwatana.

—Ugondu Atumua 7:55

Ama hi zasa nu usunda-tuwaba,
ama hi nam na ame Mpiala, yashe
Mpiala ma Agwatana ba nama na
ame hi gom. Ama yashe butu be
elele zasa Mpiala mu Kraist butu
ata she she butu ubwa. —Rom 8:9

Ama hi zhe hia lashiga ukpahi
akana ta Mpiala m Tijilo zhaje pi
hi, hi zhe hia sha eseida.

—Ugondu Atumua 1:8a

Uwenepo ubwa she butu bi ib-
iye, bi shini nu Mpiala m Tijilo
Keni rishe tititana.

—Ugondu Atumua 11:24a

Ta swa ma meni mu tawalu ti
ivaini me hi iri, upurusa nam ni
ibe; ama shino ma nu Mpiala m Ti-
jilo. —Efesus 5:18



UNU U'WUTU NA E SHILENI ATWA KRAIST 43

Ama jalakaka ma hip Cenje-ta-
tugwama tu ubwa, keni tiririri tu
ubwa, bi zhe ma hi kana ije kpaa.

—Matiu 6:33

Ge Jisus hien bu, Yashe ebi eri!
Iyi elele zana butu na titane uwe
rishe. —Mark 9:23

Atwa tulubo, kede i hi dama
uwe tumanga tu na te she gana
ulua tu na ma hi manga, gana maa
iyi uruhwaje ihi vuteni. Ama, ga-
nana ta hi twa ukpengu nu ubauta
Kraist, nda ma unyasa, uwe maa
akana ¢ zhe kapishinga ujerima
ubwa hi nje unyasa, maa hi bweji
kaa unyasa. —1Pita4:12,13

Be zhe wafwaga malaba me ele-
le ne eshe aba; tu’wo ti zha she ta

nama ya kukurn, kwo usumbu tuta
keni 'wo tutua; ungwu tuhuga zha
she nama ya kukurn; uwenepo iyi le
hinp koshikwo ya!
—Ndumua Tikapishinga 21:4
I she tile maa hi yeme iscbwe
inege gana tuvulo. Agwatana ba
nda iyi ne hi gana miawu; uwene-
po cee yeu gte nam na bishi ubwa
vuri shi buu? —Ehibru 12:7

Ni in¢ ete be tu peni unu tishilo
na zhanje, unu tishilo uwutu uwu-
tu, uwe maa ni inege hi she atwa
na a lashiga urobwo iyi na she ga-
nana Agwatana nam, ganana te hi
benengeni tufwoso tu na tu nam
ni nyizo ga tu na tu dure ukwedeyi
WE. —2 Pita 1:4



44 UNU NA E SHILENI ATWA NA E MENJI

Uwenepo ganana tu ubwa ni
ikenyi ibwe hieci ubauta akana te
e menji bu, bi eri mbiyono atwa na
a manga. —Ehibru 2:18

Uwenepo ubauta na nam hekele,
na ata kwuba na aka ga ticuen, u
ma tu ndana ugondu tuzhinono tu
ujerima, na e eri shi manga, na she
una nyizonom. —2 Korint 4:17

Butu bu unyasa she butu ata na
ba yima isebwe tumanga, uwene-
po akana ba ye tumanga bi zhe la-
shiga udara urain na be shileni a-
twanalubibuunu. —Jemes1:12

I zasa tumanga te elele ti hi vu-
teni semi iyi ne butu eri yima
iscbwe ibg; ama Agwatana she
butu ticara, bi zha she bo lono

maa e hi menji ni iyi ne uhuri u-
kpahi hi, ama akana ta tumanga ti
zhaji, na aka ata ba zha nda u-
hwanna tubanangana uwe maa hi
eri yima isebwe tuba.

—1 Korint 10:13

Uwenepo ti mepi maa iyi elele
kpaa ya nda ugondu zhiaan uwe
maa i zhemane atwa na o lubo A-
gwatana—aba she atwa na ba
suyane ganana ta ahapsa na be
henshi nam. —Rom 8:28

Uwenepo ipristi tu uwutu she
she ipristi na eri shi huga tuluo-
gogo tu tu, ama ubwa she butu na
e menji ni iyi kpaa ganana tu ba tu
subge, ama bu nje she uwewu.

—Ehibru 4:15

Butu na lasu, n zhe ma nda bu
utukpa ni itempulu Agwatana mi,
bi zha she ba bana apata kukun.
Nazhe n zhe ma nyata izeci A-
gwatana mi nu tuwaba tu ubwa,
keni izeci ushepu Agwatana mi,
ibe she Jerusalem ufo, na bane na
azuba no olugwo Agwatana mi, na
kezhe; n zhe nyata du izeci mi ufo.

—Ndumua Tikapishinga 3:12

Gabata butu na lasu, ¢ zhe
wurugono bu otogwo na cenjeme
pawuu. N zha she kukuny ma wa-
fwaga izeci ibwe ni itekiride urain.
N zhe ma la izeci ibwe tiseida ne
eshe Bishi mi, ne eshe enjelu ubwa
du. —Ndumua Tikapishinga 3:5

Butu na lasu, n zhe ma pana bu
ohuolu maa giga ne mi nu idutwe
mi, ganana du tu nga lasu, nazhe
nga jeje ne Bishi mi nu idutwe u-
bwa. —Ndumua Tikapishinga 3:21

Butu na lasu, butu na ba nwu-
tangana ugondu mu uwaa ci uce,
n zhe ma pana bu uhwada ma ye
tugwama te edenji.

—Ndumua Tikapishinga 2:26

Butu na yaje ucebe, ga bu na
huga uwe na Mpiala ba duma na
tuwulua tuwulua ta atwa Agwan-
gwama. Butu na lasu, nge zhe ma
pana bu maa ya tuwalu tu u’wu’-
wu urain na nam na ame Para-
deise Agwatana.

—Ndumua Tikapishinga 2:7



46 AGWATANA JEME UWE NOTU
UWE BIYIKWO TUKALA

Ama atwa na zeni, kwo kaa a-
twa na ceng, ama pana unu—she
gamba ama Agwangwama; kede
biyikwo beni bwolo ubwa. Ama
yashe be beni, be she ba nama
zawa tutuna, shibuonu go gulo po
bwolo ubwa; ibe kaa kede bwolo
genji biyikwo ubwa. O nwupo
biyikwo no bwolo ubwa akana to
bwolo yaje urain.

—1 Korint 7:10, 11, 39a

Uwenepo Undua nwupi biyikwo
na cene nu buolo ubwa akana ba
yaje urain; ama yashe buolo ubwa
’wi, asha bu rufugwo nu undua
uwe buolo. Uwebepo, yashe ba
cene binya butu akana ta buolo

ubwa taa nam, ¢ zhe hien bu, bu-
nje-tuwele; ama yashe buolo ubwa
'wi, asha bu rufugwo nu undua,
bu she she bunje-tuwele okwo ba
cene binya butu. —Rom 7:2,3

Butu be elele na becinji biyikwo
ubwa, nazhe be zeni biyikwo bi-
nya, ba nda tuwele; butu kaa na
zeni biyikwo na buolo ubwa beci-
nji ba nda tuwele. —Luku 16:18

Ama gamba omo hi mbiso maa
butu be elele na becinji biyikwo
ubwa, semi ga she tuwele ba nda,
ba nda bu maa nda tuwele, butu
be elele kaa na ba zana biyikwo na
e becinji ba nda tuwele.

—Matiu 5:32



GE JISUS KRAIST ZHE GURE NU NYIZO 47

Yashe nge zhe nga hi yimanga-
ne olugwo, n zhe ma zhaji sasana,
ibe n zha ma hi lashiga pi mi, maa
no olugwo na nga name, hi nama
du. —Jon 14:3

Nazhe a zha kwuba useida Yeu
Butu na azuba, nazhe edenji kpaa
na nam ni nyizo a zha pa shigbha
sha aba uala, a zha kwuba Yeu
Butu tu be ci nu odomu azuba, nu
ukpahi keni ujerima uwutu.

—Matiu 24:30

Uwenepo butu be elele na ba
nda ezuye uwe mi hwatu uwe uwe
mi nu usara awele hwatu usara
uwewu ge, Yeu Butu zha nda ezu-
ye uwe butu ata, akana ti be ci nu
ujerima Bishi. —Mark 8:38a

Atwa tulubo, huwai te she mia-
wu ma Agwatana, ama e ti mbise-
ni shi tugwo iyi ne ati zhe ta sha.
Ti mepi maa akana be meme mbi-
seni caaku ti zha ta suba bu, uwe-
ne ete zhe ta kwuba bu ganana tu
ba she. Butu be elele na ba nda
ashilatu ga uwe ubwa ba mama
nda rombeg, ganana tu ba she butu
turombe. —1Jon 3:2,3

Mama yime ma ya, uwene ti Yeu
Butu be ci ba na auwa na ehi he-
nshi shi. —Luku 12:40

Uwenepo Yeu Butu she ba zhaji
nu ujerima Bishi ubwa na enjelu
ubwe, nazhe bi zhe ba tupanana
butu butu ganana tu ugondu u-
bwa name. —Matiu 16:27



48 NDUMUA MA
AGWATANA
Azuba keni nyizo zha kashika,
ama uwe mi zha she kashika.
—Luku 21:33
Agwatana hungwa ndumua mi
itekiride Ibwe kpaa, ibe i yaje ile
maa mbisegeni butu, maa tezhi-
gani butu, uwe ahansa timbisogo-
no, maa vuri butu ni iyi tiririri.
—2 Timoti 3:16
Uwenepo Uwe Agwatana yaje
urain, i yaje ugondu ya nda, i lace-
me kaa uhuri utokwobi na laceme
apada hwehwe, ya ’iba iyi uwaa ci
tudotogonu tu ohulu keni mpiala,
na tudotogonu tutwatwagu keni
manebe mu umpwo, ibe ya manga
shihansa keni iyi ne ahagpsa a jala
maa a nje. —Ehibru 4:12

NDA ADUA MAA
GENGENI

Ibepo nda ma adua ganaga: Bi-
shi tu na nam na azuba, Lono maa
izeci bu she izeci tijilo, Lono maa
Cenje-ta-tugwama tu bu ti zhe,
Lono maa a na nda ukwulana bu,
Ni nyizo ganana a nda ug na azu-
ba. Iti peni hwayi iyimeye tu uwe
hwayi ga; Nda atashe tu ujerima,
ganana ati nduwa aye-atashe tu
ujerima. Ta tu yagaga nu uhwa-
nna tumanga, ama na ti lashiga no
olugwo Ibili. Uwenepo yashe ahia
nda atwa aluape aba ujerima, Bi-
shi hi na nam na azuba zha ma hi
nda ujerima du, ama yashe ahi nje
she atwa ujerima, Bishi hi zha she
ma hi nda aluape hi ujerima.

—Matiu 6:9-15



UHWAINA UBINO AGWATANA

Utakashe Bibicinji N to.
Uwenepo atwa kpaa nje uwewu,
ibe a 'nwanje ujerima Agwatana.
—Rom 3:23

Ga Kraist 'wi uwe mi.
Uwenepo Kraist du nje ubauta
uwe uwewu kpalu uko gba, butu
tiririri kwube ubauta uwe atwa na
zasa ririri, uwe maa be tu suje pa
Agwatana. —1Pita 3:18a

Utakashe N to ma ma jesherega
nu uwewu mi.

Ibepo jesherega ma ahagsa, hi
mbiane Agwatana, uwe maa wa-
fwaga uwewu hi.

—Ugondu Atumua 3:19a

I She tile maa ma Lashiga
Jisus nerishetititana.

Ama ganana ufugwo atwa na le
bu name, bu peni a uhwada maa
a she miawu ma Agwatana, aba
she atwa na a titana izeci ibwe ri-
she. —Jon 1:12

M mepi gom uwe ubino mu.
Butu na yaje Yeu bi yaje uraiy.
—1 Jon 5:12a

Gezkiya, gezkiya, omo hi mbiso,
butu na ba huga uwe mi, ba titane
kaa butu na n tumuane rishe, bu
yaje urain nyizonom, bu zha she
zhe no olugwo ishiriya, ama bu
bane no tu’wo be teni nu urain.

— Jon 5:24

